
Scrutamini ſcripturas / iu quibus putatis vitam

eternam habere · Johannis quinto ·

¶ Erfoꝛſchend vñ erſůchend die in denen ir mainend das ewig

leben haben . Erfoꝛſchend võ den geleerten Sůchend das gotzwoꝛtt an den

pꝛedigen / Eeſ⸗end diſes / vnd andere bůcher der hailigen geſchꝛift / Legend

ſy zu werck mit gůter uͤbung · vñ beharꝛend in vůßwirckendem lebñ vntz in

bas end . in warem lebendigen glauben .in voͤſter getrüwer hoffnung · vnd

in goͤttlicher vnd bꝛůderlicher lieb⸗ Gebend got eüwer rüwigs vnnd gede⸗

mutigets hertz · Thůnd als vil als in eüch iſt · Wann ( als bent Auguſtin

ſpꝛicht ) Der dich geſchaffen hatt / on dich . macht dich nit ſalig / onn dich .

Chůnd ir das / o werdent ir haben das oͤwig leben . Damit vnd alſo würt

ge Endet diſs bůch / daßs da in ym beſchlüßt / vil gůtter zucht · ſitten vnnd

chꝛiſtenlich hailſam leeren . Die woͤllen ir annemen / ſy lernen vñ nach dem

gaiſt verme rcken . eüwer leben darnach richten / vñ beharꝛenklich in uͤbũg

volfuͤren / mit ſollichem vnd nit minderem vleyß / dann der vꝛſaͤcher diſer

leeren gepꝛediget/ Vnd ich ſy mit rochen bůchſtaben erarbait vñ edꝛuckt

hab ·Woͤliche leeren vns zum merern tail ankomen vnd zu gefloſſen ſeind .

von dem großen gemainen criſtenlichen leerer Johãne võ Gerſona etwan

Cantzler der hohen ſchůl zu paryß durch mittẽl des übertreffenlichñ hoch

geleerten vnnd in langer ůbung erfarnen doctoꝛs Johannis von Kaiſer⸗

ſperg Oꝛdenlichen pꝛedigers des hohen ſtiffts zu Stroßburg / woͤlche ſein

wirdigkait ( Gedenk ich recht ) zum tail zu augſpurg / zum tail zů Stroß⸗
burg in ſeinen alten tagen · gepꝛediget hatt ·Vnd on ſein wiſſen vñ zu thůn

gedꝛuckt zu Augſpurg von maiſter Hannßen Otmar / Durch angebung

vñ des koſtens darlegung Etlicher erſamen / nit allain in weltlichen / aber

auch in gaiſtlichen ſachen fürſichtigen vnnd klůgen / die da ( weltlichen

rům ʒuuermeiden) nicht hye woͤllen genaͤnnt werden / Angeſehen / nit zeit⸗

lichen / ſonder gaiſtlichen gewyn zu erkriegen · Damitt das wir durch ain

betrachtlich ſchowend leben vnſer chriſtenliche pilgerſchafft vnd wegfer⸗

tigung moͤgen volbꝛingen·Vnnd mitt dem klainen ( der perſon halb / aber

groſſen in bůßw ürckung ) Sacheo aufſteigen Werdn/auftden touben feyg⸗

baum / von der wurtzel des Glaubens / zu dem ſtam der Hoffnung / vnnd

von dem ſtam zu den oͤſtender tugenden / vnd von den oͤſten auff den tolden

der goͤtlichen liebe / die da iſt ain foꝛm aller tugenden / ain ennd aller gebot

vnd ain volbꝛingung des gantzen geſatzes vnd aller geſchrifft / die da hye

anfacht vnd doꝛt nit auffhoͤꝛt noch abnympt . Darzů helff vns der gegen⸗

wurf diſer vñ aller goͤrlichen geſchꝛift Got abꝛahams/yſ aacks vñ jacobs

Ain ainiger got
des glaubigen volks · Vater vnnd ſun vnd haili⸗

ger gaiſt · nno· 150 8 .

